
POLISI ANTIRASUAH

Pejabat Daerah Dan Tanah Jasin komited untuk memastikan segala perkhidmatan dan
tadbir urus dilaksanakan secara beretika, profesional dan berlandaskan undang-undang
antirasuah serta peraturan demi memberikan perkhidmatan yang cekap dan berintegriti
kepada pihak berkepentingan di samping memastikan kawalan serta penambahbaikan
dijalankan secara strategik dan berterusan sesuai dengan tujuan dan konteks PDTJ.

Polisi Antirasuah PDTJ ini dibangunkan sebagai satu dari inisiatif untuk menjadikan PDTJ
terulung dalam tadbir urus terbaik dengan menyediakan rangka kerja untuk menetapkan,
menyemak dan mencapai objektif antirasuah. Oleh itu, PDTJ tidak akan berkompromi
dalam sebarang bentuk salah laku RASUAH, SOGOKAN, SALAH GUNA KUASA dan
TUNTUTAN PALSU sama ada secara langsung atau tidak langsung yang boleh
menjejaskan imej dan reputasi PDTJ.

PDTJ juga komited dalam mematuhi segala peruntukan di bawah Akta Suruhanjaya
Pencegahan Rasuah Malaysia 2009 (Akta 694) dan undang-undang lain yang berkaitan,
dasar, pekeliling, peraturan, polisi dan prosedur yang telah ditetapkan bagi memastikan
perkhidmatan berintegriti terpelihara.

Kejayaan PDTJ untuk membanteras gejala rasuah, sogokan, salah guna kuasa dan
tuntutan palsu di dalam PDTJ memerlukan komitmen dan peranan semua pihak untuk
membuat penambahbaikan berterusan kepada Sistem Pengurusan Antirasuah (ABMS).
Sekiranya terdapat mana-mana individu yang disyaki melakukan rasuah, salah guna
kuasa dan tuntutan palsu, aduan boleh dibuat berdasarkan polisi yang telah ditetapkan
oleh PDTJ supaya tindakan sewajarnya boleh diambil. Identiti dan maklumat peribadi
pemberi maklumat akan dilindungi dan disimpan secara rahsia serta tidak akan
didedahkan.

PDTJ akan menjelaskan kuasa dan kebebasan Jawatankuasa Antirasuah dalam
menjalankan fungsi pematuhan antirasuah serta menjelaskan akibat yang akan diterima
sekiranya polisi antirasuah tidak dipatuhi.

